
រញ្ជួយដី (ម៉ោងទី 1)
         
រយៈពេល ៖ 1ម៉ោងសិក្សា (50នាទី)

បង្រៀនដោយ ៖ .......................................
I. វត្ថុបំណង
· ចំណេះដឹង ៖ ប្រាប់បានពីកន្លែងដែលមានរញ្ជួយដី និងមូលហេតុនៃការរញ្ជួយដី តាមរយៈការ​ពិភាក្សា​ក្រុម និងសំណួរ​គន្លឹះ​របស់​គ្រូ​។​
· បំណិន ៖ ពន្យល់បានពីកន្លែងដែលមានរញ្ជួយដី និងមូលហេតុនៃការរញ្ជួយដី តាមរយៈការពិភាក្សា​ក្រុម និងសំណួរ​គន្លឹះ​របស់​គ្រូ​។​
· ឥរិយាបថ ៖ បណ្តុះស្មារតីសិស្សឱ្យចេះការពារខ្លួនពេលមានគ្រោះធម្មជាតិរញ្ជួយដី។
II. សម្ភារឧបទេស
· ឯកសារយោង ៖
· សៀវភៅណែនាំគ្រូ STEPSAM3 (TG) ថ្នាក់ទី៩
· សៀវភៅសិក្សាគោលថ្នាក់ទីទំព័រទី290
· សម្ភារបង្រៀន ៖
· ភូគោល ឬផែនទីពិភពលោក
· ផែនទីតំបន់រញ្ជួយដីលើពិភពលោក
* កំណត់សម្គាល់ ៖ ត្រូវត្រៀមភូគោលឬផែនទីពិភពលោកផែនទីតំបន់រញ្ជួយដីលើពិភពលោក។
III. ខ្លឹមសារមេរៀន

1-រញ្ជួយដីក្នុងទំព័រទី290

2-មូលហេតុនៃការរញ្ជួយដីក្នុងទំព័រទី290
IV. ដំណើរការបង្រៀន និងរៀន
	សកម្មភាពគ្រូ
	ខ្លឹមសារមេរៀន
	សកម្មភាពសិស្ស

	ជំហានទី១ (រដ្ឋបាលថ្នាក់) ០២នាទី

	ត្រួតពិនិត្យវត្តមាន អនាម័យ
សណ្តាប់ធ្នាប់ក្នុងថ្នាក់
	ត្រួតពិនិត្យវត្តមាន អនាម័យ វិន័យ សណ្តាប់​ធ្នាប់ក្នុងថ្នាក់
	ប្រធានថ្នាក់រាយការណ៍

	ជំហានទី២  (រំឭកមេរៀនចាស់) ០៥នាទី

	-តើចលនាខាងក្នុងរបស់ ផែនដីបណ្តាល​ឱ្យមានបាតុ ភូតអ្វីខ្លះ?
-តើប្អូនៗធ្លាប់ឮពីការរញ្ជួយដី   ឬទេ?
	-ចលនាខាងក្នុងរបស់ផែនដីបណ្តាល ឱ្យ
មានបាតុ​ភូតដូចជា ៖ បំណាក់ស្រុត បន្ទុះភ្នំភ្លើង ពំនើងផ្នត់ និងរញ្ជួយដី។

	-ចលនាខាងក្នុងរបស់ ផែនដី បណ្តាលឱ្យ​មាន បាតុភូតដូចជា បន្ទុះភ្នំភ្លើង រញ្ជួយដី បំណាក់ ស្រុត ពំនើង​ផ្នត់ និង រញ្ជួយដី
-ធ្លាប់ឮ។

	ជំហានទី៣  (មេរៀនប្រចាំថ្ងៃ) ៣០នាទី
មេរៀនទី៤ : រញ្ជួយដី
សំណួរគន្លឹះ ៖ តើរញ្ជួយដីកើតឡើងនៅកន្លែងណាខ្លះ ហើយកើតឡើងដោយមូលហេតុអ្វី?

	-សសេរចំណងជើងមេរៀន នៅលើក្តារខៀន។
-ដូចម្តេចដែលហៅថា រញ្ជួយ​ដី?

-បែងចែកសិស្សជាក្រុម ទៅ​តាមចំនួន​សិស្សពី ៤ទៅ៦​ ក្រុម។
-នៅលើពិភពលោក តើ​កន្លែង​ឬតំបន់​ណាខ្លះងាយ​រងការរញ្ជួយដី?

-តើមូលហេតុអ្វីខ្លះដែលនាំ​ឱ្យមានការ​រញ្ជួយដី?
	     1.រញ្ជួយដី
     2.មូលហេតុនៃការរញ្ជួយដី
-រញ្ជួយដី គឺជាលំញ័រដែលកើតឡើងពី ចលនារបស់​សិលាក្រោមផ្ទៃផែនដី។
-រាប់លេខ១.២.៣.៤.៥.៦ សិស្សបន្ទាប់​ចាប់​រាប់​ពី​១.២.៣.៤.៥.៦ បន្តបន្ទាប់​រហូត​ដល់អស់សិស្ស។
-នៅលើពិភពលោកតំបន់ដែលងាយ​រងការ រញ្ជួយដី​កើតឡើងភាគច្រើន​មាន​នៅកន្លែង ទើបកកើតថ្មីៗ​នៃ​សំបក​ផែនដី ដូចជា ៖ តំបន់ភ្នំក្មេង តំបន់បំ​ណាក់​ស្រុត​ធំៗ ជុំវិញមហាសមុទ្រ​ប៉ា​ស៊ី​ភិច សមុទ្រមេឌី​ទែ​រ៉ានេ តំបន់ភ្នំ​អាល់ តំបន់ភ្នំកូកាសហិម៉ាល័យ តំបន់ ប្រ​ជុំភ្នំអង់ទី និងតំបន់ប្រជុំកោះជប៉ុន និង​ជួរភ្នំអង់​មាន​រញ្ជួយដីជាអចិន្ត្រៃយ៍។
-មូលហេតុដែលនាំឱ្យមានការរញ្ជួយដី ព្រោះផ្លាក​តិចតូនិច​ធ្វើចលនាក្នុងទិស​ដៅ និង ល្បឿនផ្សេងៗគ្នា ចលនា​នេះ​ហើយ ដែលធ្វើឱ្យមានស្នាមប្រេះផ្លាក​តិចតូនិច​ដោយសារចលនារុញ ទាញ និងកកិតគ្នា បណ្តាលឱ្យ​នៅក្នុងផ្លាកតិច​តូនិចខូចទ្រង់ទ្រាយក្នុងការទប់ទល់នឹង​កម្លាំង។ ទន្ទឹមនឹងផ្លាកតិចតូនិចធ្វើ​ចលនា​បង្ក​ឱ្យ​សិលានៅក្បែរៗនោះ​មាន​ថាមពល ពេលសិលា​បញ្ចេញ​ថាមពល​ជាហេតុនាំឱ្យមានរញ្ជួយដី។
	-ចម្លងចំណងជើងមេរៀន ក្នុង​សៀវ​ភៅ​កំណត់​ត្រា ប្រចាំថ្ងៃ
-រញ្ជួយ​ដីគឺជាលំញ័រដែលកើត​ឡើង​ពីចលនារបស់សិលា​ក្រោម​ផ្ទៃផែនដី។
-សិស្សរាប់លេខពី១ដល់៦
-កន្លែងដែលងាយរងការរញ្ជួយដី កើតឡើង មាននៅតំបន់ទើបកក រឹងថ្មី នៃសំបកផែនដី ដូចជា៖ តំ​បន់​ភ្នំក្មេង តំបន់បំណាក់ស្រុត​ធំៗ តំបន់ជុំវិញមហា សមុទ្រប៉ា​ស៊ីភិច សមុទ្រមេ​ឌី​ទែ​រ៉ា​នេ តំបន់​ភ្នំអាល់ ភ្នំកូកាសហិម៉ាល័យ ភ្នំ​អង់​ទី ប្រជុំកោះជប៉ុន និងតំបន់​ជួរ​ភ្នំអង់។         
-មូលហេតុដែលនាំឱ្យមាន​រញ្ជួយ​ដី ព្រោះផ្លាក​តិចតូនិចធ្វើចលនា ក្នុងទិសដៅ និង​ល្បឿនផ្សេងៗ​គ្នា ចលនានេះ ហើយដែល​ធ្វើ​ឱ្យ​មានស្នាមប្រេះផ្លាកតិចតូនិច ដោយ​សារ​ចលនារុញ ទាញ និង​កកិត​គ្នា នាំឱ្យផ្លាក​តិចតូនិចខូច​ទ្រង់ទ្រាយក្នុងការទប់ទល់នឹង​កម្លាំង។ទន្ទឹមនឹងផ្លាកតិចតូនិច​ធ្វើចលនាបង្កឱ្យសិលានៅក្បែរៗនោះមានថាមពលពេល សិលា​បញ្ចេញថាមពល ជាហេតុនាំ​ឱ្យ​មានការរញ្ជួយដី។

	ជំហានទី៤  (រង្វាយតម្លៃ) ១០នាទី

	-បង្ហាញភូគោលឬផែនទីពិ​ភពលោក​ឬផែនទីតំបន់ រញ្ជួយ​ដី?

-តើមូលហេតុអ្វីខ្លះដែលនាំ ឱ្យមានការរញ្ជួយដី?


	-តំបន់ដែលងាយរងការរញ្ជួយដីមាន​ដូច​ជា ៖ តំបន់​ដែលទើបកករឹងថ្មីៗ​នៃសំ​បក​ផែនដី តំបន់ជួរភ្នំក្មេង តំបន់បំណាក់​ស្រុតធំៗ តំបន់ជុំវិញ មហាសមុទ្រ​ប៉ាស៊ី​ភិច សមុទ្រ មេឌីទែរ៉ានេ តំបន់ភ្នំអាល់ ភ្នំ​កូកាស ហិម៉ា​ល័យ តំបន់ប្រជុំកោះ  អង់​ទី ប្រជុំកោះជប៉ុន និងតំបន់​ជួរភ្នំ​អង់។
-នៅតាមបណ្តោយស្នាមប្រេះជិត​ផ្លាក​តិចតូនិច មាន​កម្លាំងកើតឡើង​ធ្វើ​ឱ្យ​ផ្លាកតិចតូនិចមានចលនា ដូច​ជា រុញ ទាញ និងកកិតគ្នាបណ្តាលឱ្យផ្លាកតិច​តូនិច​ខូចទ្រង់ទ្រាយ។ ទន្ទឹមនឹងផ្លាក​តិច​តូនិចធ្វើ​ចលនា​បង្ក​ឱ្យសិលា​ក្បែរៗ នោះក៏មានថាមពលដែរ នៅ​ពេល​សិ​លា​បញ្ចេញ ថាមពលបណ្តាលឱ្យមាន​រញ្ជួយ​ដី។
	-តំបន់ដែលងាយរងការ រញ្ជួយដី មាន​ដូច​ជា ៖ តំបន់ដែលទើប​កក​រឹង ថ្មីៗនៃ​សំបក​ផែន​ដី តំបន់ជួរ​ភ្នំ ក្មេង តំបន់ បំណាក់ស្រុតធំៗ តំបន់ជុំវិញ មហាសមុទ្រប៉ាស៊ី​ភិច សមុទ្រមេ​ឌីទែរ៉ានេតំបន់ភ្នំ​អាល់ ភ្នំកូកាស ហិម៉ាល័យ តំបន់​ប្រជុំកោះអង់ទី ប្រជុំកោះជប៉ុន។
-នៅតាមបណ្តោយស្នាម ប្រេះ​ជិតផ្លាក​តិចតូ​និច មានកម្លាំង​កើត​ឡើង ធ្វើឱ្យផ្លាកតិចតូនិច​មានចលនា ដូចជា៖ រុញ ទាញ និង​កកិតគ្នា​បណ្តាលឱ្យផ្លាក​តិច​តូ​និចខូចទ្រង់ទ្រាយ។ ទន្ទឹមនឹង​ផ្លាក​តិចតូនិចធ្វើចលនាបង្កឱ្យ​សិ​លានៅក្បែរៗនោះ  ក៏មានថាម​ពលដែរ នៅ​ពេលសិលាបញ្ចេញ​ថាមពលបណ្តាលឱ្យ​មាន​រញ្ជួយ​ដី។

	ជំហានទី៥  (កិច្ចការផ្ទះ) ៣នាទី

	-ប្រសិនបើមានរញ្ជួយដី តើ​យើងត្រូវ​ការពារខ្លួន​ដូចម្តេច​ខ្លះ?

-មើលមេរៀនបន្ត
	-ប្រសិនបើមានរញ្ជួយដីកើតឡើង តើ​យើងត្រូវការ​ពារ​ខ្លួនដូចម្តេចខ្លះ?
-មេរៀនទំព័រទី 291
	-ចម្លងសំណួរចូលក្នុងសៀវភៅ
កំណត់ត្រា​ប្រចាំថ្ងៃ។

